
IHlum 23 ta’ Marzu 2023
Appell numru 34/2021

[I-Pulizija

VS.

Gianluca CARUANA CURRAN u
Charles Joseph MERCIECA

[I-Qorti rat is-segwenti:

A. L-IMPUTAZZJONIJIET

1. Dan huwa appell tal-Avukat Generali minn sentenza moghtija mill-
Qorti tal-Magistrati (Malta) nhar is-27 ta’ Gunju 2022 kontra I-
appellati CARUANA CURRAN u MERCIECA fejn kienu gew mixlija:

Talli Pdawn il-Gzejjer, fix-xahar ta’ Novembru 2020 u/jew fil-gimghat u x-xhur
ta’ gqabel, ittantajtu li thajru lil lvan Martin, gurnalist impjegat mal-kumpanija
‘Allied Newspapers Limited’ sabiex jaghmel delitt, u cioe li bhala gurnalist in
konnessjoni mal-kariga jew impjieg tieghu, jircievi jew jac¢cetta ghalih jew
ghal haddiehor xi rigal jew wehgda jew offerta ta’ xi rigal fi flus jew futli iehor,
jew ta’ xi vantagg iehor, li ghalihom Ivan Martin ma kellux jedd.




B. IS-SENTENZA APPELLATA

2. Permezz tas-sentenza aktar ‘il fuq imsemmija, il-Qorti tal-Magistrati
(Malta) bhala Qorti ta’ Gudikatura Kriminali, iddikjarat lii CARUANA
CURRAN u MERCIECA mhux hatja tal-imputazzjoni migjuba
kontrihom u illiberathom minnha u dan wara li lagghet il-pregudizzjali
sollevata mid-Difiza fis-sens illi I-akkuza migjuba fin-nota tar-rinviju
ghall-gudizzju ma kienetx tirrifletti r-reat kriminali li bih [-imputati
kellhom jigu mixlija u li tieghu setghu jigu misjuba hatja fuq dawk il-
fatti skont il-ligi. IlI-Qorti tal-Magistrati waslet ghal dik il-konkluzjoni
wara li gieset li I-Prosekuzzjoni kienet xliet lil CARUANA CURRAN u
lil MERCIECA bid-delitt ta’ korruzzjoni waqt laqgha li kienet saret
mal-gurnalista lvan Martin fl-Ufficju tal-imputati, u fejn I-imputat
CARUANA CURRAN kien offra xi flus lil Martin li pero minn naha
tieghu ma accettahomx.

3. Dik il-Qorti gieset li I-Pulizija Ezekuttiva kienet xliethom bir-reat ta’
korruzzjoni attiva fil-privat. 1zda meta mbaghad |-Avukat Generali
harget in-nota tar-rinviju ghall-gudizzju taghha, hija c¢citat I-artikoli
115, 119 u 121 tal-Kodi¢i Kriminali, oltre |-artikoli 42, 43 u 533 tal-
istess Kodic¢i. Dik il-Qorti ghalhekk gieset li x-xilja skont il-Pulizija
Ezekuttiva ma kienetx fuq I-istess binarju bhal ma kienu I-artikoli
msemmija fin-nota tar-rinviju ghall-gudizzju tal-Avukat Generali.
Qieset li dawk I-artikoli li huma inkluzi fdik in-nota kienu dawk I-
artikoli li dwarhom dik il-Qorti riedet tiddeciedi I-htija o meno tal-
imputati.  Inoltre, I-Avukat Generali ma setghetx izzid reati |i
dwarhom ma tkunx saret il-kompilazzjoni.

4. Inoltre, dik il-Qorti ghamlet distinzjoni bejn ir-reati ta’ korruzzjoni
attiva (artikoli 115 u 120 tal-Kodic¢i Kriminali) u dak ta’ korruzzjoni
passiva (artikoli 115 u 121 tal-Kodici Kriminali). Il-korruzzjoni attiva
hija dik kontemplata bl-artikolu 120 tal-Kodic¢i Kriminali u titratta I-
ghemil ta’ min jipprova jikkorrompi. Din hija I-ipotezi tar-reat misjuba
fl-imputazzjoni migjuba mill-Pulizija Ezekuttiva u hija wkoll dik li in
bazi taghha |-Qorti tal-Magistrati (Malta) bhala Qorti Istruttorja kienet
sabet li fugha kien hemm ragunijiet bizzejjed biex I-imputati jitgeghdu
taht att t'akkuza. Anzi kif kien sostnut mid-Difiza, fdan il-kaz il-
Prosekuzzjoni kienet geghda tixli bir-reat taht I-artikolu 120(2) tal-
Kodi¢i Kriminali li huwa reat ad hoc konsistenti fit-tentattiv tal-
korruzzjoni attiva u mhux kompli¢ita fil-korruzzjoni passiva. II-Qorti
osservat li I-Prosekuzzjoni ma kienet intiza gatt li tixli wkoll il lvan
Martin bir-reat ta’ korruzzjoni passiva filwaqt li kienet galet ukoll li ma
kienx ser jittiehdu proc¢eduri kontrih in konnessjoni ma dan il-kaz.

Ghalhekk ¢galadarba ebda reat ta’ korruzzjoni passiva ma die
kommess minn Ivan Martin, ma kienx legalment koncepibbli li I-
imputati appellati jigu mixlija bir-reat ta’ komplicita fil-korruzzjoni
passiva.

5. L-imputazzjoni kif kienet originarjament koncepita kienet tittratta |-
allegat tentattiv ta’ korruzzjoni attiva mill-imputati appellati fil-
konfront ta’ Ivan Martin. 1zda I-mod kif I-Avukat Generali spi¢¢a xela
lill-imputati appellati fin-nota tar-rinviju ghall-gudizzju tieghu kien
zbaljat minhabba li fdik in-nota I-Avukat Generali indikat l-artikoli
relattivi ghall-korruzzjoni passiva fil-privat izda ma indikatx [-artikoli
relattivi ghall-korruzzjoni attiva jew it-tentattiv tieghu billi ghalkemm
iccitat I-artikolu 115 tal-Kodic¢i Kriminali nagset milli tikkwota I-artikolu
120(2) tal-Kodic¢i Kriminali li kien dak I-artikolu li kien jirrifletti I-akkuza
korretta fid-dawl tan-narrativa tal-prosekuzzjoni u |-provi prodotti
f'dan il-kaz.

6. Dik il-Qorti gieset li minkejja li I-partijiet kienu trattaw mhux biss |-
aspetti pro¢edurali izda wkoll il-meritu tal-kaz, il-Qorti ma giesetx li
kien mehtieg li taghmel kunsiderazzjonijiet ulterjuri ghajr dawk diga
maghmula.  Kien ghalhekk li ghaddiet biex illiberat lill-imputati
appellati.

C. L-APPELL INTERPOST

7. L-Avukat Generali appellat minn din is-sentenza fejn allura talbet lil
din il-Qorti sabiex thassar u tirrevoka s-sentenza tal-Qorti tal-
Magistrati imsemmija izjed il-fug u minflok, abbazi tal-provi prodotti
tghaddi biex issib lill-appellati CARUANA CURRAN u MERCIECA
hatja tal-imputazzjoni migjuba kontra taghhom u tinfliggi I-piena
skont il-ligi. Dan wara li I-Avukat Generali gieset, in succint, is-
segwenti:

I. Ir-reat ta’ korruzzjoni kien stabbilit bl-artikolu 115 tal-Kodici
Kriminali filwaqgt i I-artikolu 120 tal-Kodi¢i Kriminali kien
jistabbilixxi I-piena fil-kaz i r-reat imsemmi fl-artikolu 115 kien
jassuma |-forma ta’ korruzzjoni attiva. In-nota marginali kienet
indikattiva ta’ din |-intenzjoni tal-legislatur. Fejn fl-artikolu 115
kienet taqra’ “korruzzjoni”, fl-artikolu 120 tal-Kodi¢i Kriminali
kienet tagra “piena ghal min jikkorrompi uffi¢jal jew impjegat
pubbliku”.




Vi.

Vii.

viii.

. L-artikolu 120(2) tal-Kodic¢i Kriminali ma kien jistabbilixxi ebda

reat gdid. Fil-fatt anke I-lokuzzjoni adoperata mill-Legislatur
kienet tindika li dak imsemmi fl-artikolu 120(2) tal-KodicCi
Kriminali ma kienetx tindika holgien ta’ reat gdid.

Ghalkemm il-Qorti tal-Magistrati ghamlet hafna enfazi fuq id-
distinzjoni bejn korruzzjoni attiva u korruzzjoni passiva, il-Kodi¢i
Kriminali ma kienx jaghmel tali distinzjoni, fis-sens li ma kienx
johloq zewq reati separati u distinti.

L-artikolu 120 tal-Kodic¢i Kriminali kien intrinsekament marbut
mal-artikolu 115 tal-istess Kodi¢i billi filwaqt li I-artikolu 115
jistabbilixxi r-reat u johlog |-elementi tar-reat, l-artikolu 120
jiddetta I-piena li kellha tigi inflitta. Ma kien hemm xejn xi jzomm
lil din il-Qorti milli tapplika I-artikolu 120(2) tal-Kodic¢i Kriminali u
dan peress li dan l-artikolu kien offshoot tal-artikolu 115 tal-
Kodici Kriminali.

L-artikolu 120 tal-Kodic¢i Kriminali kien jaghmel riferenza ghall-
artikoli 115, 116, 117 u 118 u b’hekk dak I-artikolu filwaqt li ma
jistabbilixxix reat huwa kien jistipola piena ghall-dawk I-artikoli
precedenti.

[l-gurisprudenza kienet tghallem Ii fin-nota tar-rinviju ghall-
gudizzju |-Avukat Generali ghandha tindika l-artikoli tal-ligi li
abbazi taghhom tista’ tinstab htija. Ghalhekk ma kienetx
marbuta i tinkludi I-artikoli li jistabbilixxu |-piena. F’dan il-kaz I-
Avukat Generali kienet stipulat liema kienu I-artikoli li joholqu r-
reat — l-artikolu 115 tal-Kodi¢i Kriminali — u ghalhekk kellha
tinstab htija mill-Qorti tal-Magistrati.

L-akkuzi kif migjuba fil-komparixxi kienu jirrispekkjaw il-
provvediment tal-artikolu 115 tal-Kodici Kriminali, bl-artikolu 120
jipprovdi I-piena applikabbli ghall-azzjoni tal-appellati taht I-
artikolu 115 tal-Kodici Kriminali.

L-Avukat Generali inkludiet fin-nota tar-rinviju ghall-gudizzju |-
artikolu 121 tal-Kodi¢i Kriminali li fis-subinciz (2) tieghu kien
japplika l-artikolu 120 fl-intier tieghu ghall-korruzzjoni skont kif
kien jemani mill-artikolu 115 tal-istess Kodici. B'’hekk I-artikolu
121(2) kien jorbot I-artikolu 120(1)(2) mal-artikolu 115 tal-Kodici
Kriminali. U dan b’mod partikolari fejn dawk id-disposizzjonijiet
tal-artikoli 115 u 120 gew rezi applikabbli wkoll ghas-settur
privat.

[I-Qorti tal-Magistrati ma ghamlitx approfondiment fil-meritu u
dan peress li dik il-Qorti gieset li ladarba I-Avukat Generali ma
nkludietx [-artikolu 120(2) fin-nota tar-rinviju ghall-gudizzju
allura hija ma setghetx issib lill-appellanti hatja. L-Avukat
Generali gieset li dan ir-ragunament ma kienx isib konfort fil-ligi

u I-gurisprudenza li kienet tobbliga lill-Avukat Generali biex fin-
nota tar-rinviju ghall-gudizzju tindika I-artikolu li jistabbilixxi r-
reat; u fdan il-kaz I-Avukat Generali dan ghamlitu meta citat |-
artikolu 115 tal-Kodici Kriminali u ghalhekk id-decizjoni tal-Qorti
tal-Magistrati li biha lliberat lill-appellanti ma kienetx sikura u
sodisfacenti.

D. IL-KUNSIDERAZZJONUJIET TA’ DIN IL-QORTI

8. F'dan il-kaz, din il-Qorti ma tagbilx mal-argumenti tal-Avukat
Generali. B’zieda ma dak li diga qalet il-Qorti tal-Magistrati fis-
sentenza appellata, nonche dak sottomess mid-Difiza fir-risposta
dettaljata taghha, u a skans ta’ ripetizzjoni, din il-Qorti sejra tesprimi
biss dak li §ej:

9. Huwa minnu li r-reat ta’ korruzzjoni kien stabbilit bl-artikolu 115 tal-
Kodic¢i Kriminali u jirrakjudi fih [-elementi ta’ dan ir-reat. Il-korruzzjoni
(passiva) kienet sa mill-bidu tal-Kodic¢i Kriminali regolata b’artikolu
ad hoc ossija l|-artikolu 107, li kien jipprovdi ghall-ipotezi tar-reat
segwenti:

Qualunque ufficiale od impiegato sotto il governo, il quale in occasione del
suo ufficio od impiego accettasse doni, promesse od offerte, sara’ punito
come segue...

10. Mill-banda I-ohra, sa mill-bidu nett, dak li kien |-artikolu 111 tal-
Kodi¢i Kriminali, illum [-artikolu 120 tal-Kodi¢i Kriminali ma kienx
jistabbilixxi biss il-piena applikabbli ghal min jikkommetti r-reat
ipotizzat fl-artikolu 115 (gja I-artikolu 107) tal-istess Kodic¢i. Sa mill-
bidu nett, dan l-artikolu li kien igib in-numru 111 tal-Kodic¢i Kriminali
originali kien jipprovdi li:

Pel corruttore dell’ufficiale od impiegato, nei casi contemplati negli articoli
107, 108 e 109, si osservano le regole di complicita’.

11. Dan allura juri li kwantu ghall-posizzjoni tal-korruttur, il-Ligi
Maltija kienet, u ghadha sal-lum, tqisu li jikkonfigura bhala komplici
mal-uffi¢jal jew impjegat publiku — u illum ukoll privat — fl-atti ta’
korruzzjoni meta dawn ikunu gew integrati. Dan ghaliex din il-
posizzjoni evidentement tipprezumi li biex il-korruttur jitgies komplici
mal-uffi¢jal jew impjegat pubbliku jew privat, dan tal-ahhar ikun irid
wettaq ir-reat tal-korruzzjoni. Bhala regola, ma tistax legalment




tikkonfigura |-komplicita’ meta s-suggett attiv ma jkun la kkommetta
r-reat u l-angas ittenta li jwettag dak ir-reat. L-angas huwa
konfigurabbli t-tentattiv ta’ komplicita’. B’hekk fl-ipotezi fejn il-
potenzjali korruttur attiv ikun ghamel |-avvanz bl-offerta xellerata,
izda I-kandidat uffi¢jal pubbliku jew privat maghzul ma jkunx aécetta
dik l-offerta, I-estremi tal-pactum sceleris ma jkunux gew
perfezjonati. B'dagshekk ma jkunx ifisser li I-potenzjali korruttur attiv
ma jkun ghamel xejn hazin.

12. U kien ghalhekk li I-Legislatur Malti, bl-Ordinanza numru 1 tal-
1903 ghazel li specifikament jippenalizza din I-ipotezi bl-
introduzzjoni tar-reat ad hoc li jie mizjud ma dak li kien l|-artikolu 111
tal-Kodici Kriminali originali biz-zieda tas-sub-artikolu tnejn, illum I-
artikolu 120(2) tal-Kodi¢i Kriminali.

13. [llum dan I-artikolu jagra hekk:

(2) Jekk I-ufficjal jew impjegat pubbliku jew persuna ohra ma jaghmilx id-
delitt, il-persuna li tittanta li thajjar lil dan I-ufficjal jew impjegat pubbliku jew
persuna ohra biex jaghmel id-delitt tehel, meta tinsab hatja, il-piena ta’
prigunerija minn sitt xhur sa tliet snin:

|zda meta d-delitt huwa dak imsemmi fl-artikolu 117(¢), il-piena ma tistax
tkun izjed minn tmintax-il xahar prigunerija.

14. B’din I-introduzzjoni ta’ dan ir-reat issa kien gie mimli dak il-vojt
legali li kien hemm gabel fejn il-potenzjali korruttur attiv ikun ghamel
l-avvanz bl-offerta xellerata, izda I-kandidat uffi¢jal pubbliku jew
privat maghzul ma jkunx accetta dik I-offerta il-korruttur attiv
potenzjali ma kien jehel xejn — peress li ma setghax jitgies komplici
ma persuna li ma tkunx wetget id-delitt galadarba ma accettatx il-
weghda jew offerta xellerata tal-korruttur attiv.

15. Issa allura giet li I-azzjoni tal-korruttur attiv innifisha li biha jkun
ittenta li jikkorrompi lill-ufficjal jew impjegat pubbliku (u illum anke
dak privat) giet specifikament inkriminata indipendentement mill-
accettazzjoni o meno tal-offerta tieghu minn naha tal-uffi¢jal pubbliku
jew privat. Anzi biex dan ir-reat ikun jista’ jigi megjus kommess minn
dan il-potenzjali korruttur, I-ufficjal jew impjegat pubbliku jew privat
ma jkunx irid accetta dik |-offerta xellerata.

16. Dan ir-reat ipotizzat fl-artikolu 120(2) tal-Kodic¢i Kriminali -
huwa fattispecie_awtonomu minn dak previst fl-artikolu 115 tal-
Kodi¢i Kriminali u gustament ritenibbli bhala reat ad hoc.




17. L-artikolu 120(2) tal-Kodi¢i Kriminali ma jezistix f'vakum.
Huwa jitratta reat li jifforma parti mill-genus ta’ reat ta’ korruzzjoni li
huma regolati fdak is-Sub-Titolu IV Fuq I-Abbuz tal-Awtorita
Pubblika. Allura fdan is-sens hemm rabta mal-artikolu 115 tal-
Kodi¢i Kriminali; u bhall-artikoli 116, 117, 118 u 121 tal-Kodici
Kriminali I-artikolu 120(2) tal-Kodic¢i Kriminali huwa species ta’ dan il-
genus. lIzda b’dagshekk ma jfissirx li ghall-fattispecie ta’ dan il-kaz il-
Prosekuzzjoni setghet tixli lill-appellati billi tinkludi biss I-artikolu 115
u 121 tal-Kodi¢i Kriminali minghajr riferenza specifika ghall-artikolu
120(2) tal-Kodi¢i Kriminali.

18. Hu veru wkoll li bhala regola, in-nota marginali ma ghandha
ebdarilevanza u valenza legali. F’dan il-kaz, in-nota fil-margini ghall-
artikolu 120 tal-Kodic¢i Kriminali tagra “piena ghal min jikkorrompi
uffi¢jal jew impjegat pubbliku”. Izda din in-nota fdan il-kaz izjed
fixklet milli ghenet is-soluzzjoni ta’ dan il-kaz. Fl-artikolu 120 tal-
Kodi¢i Kriminali wiehed ma jsibx biss piena differenti minn dik
stabbilita fl-artikolu 115 tal-Kodi¢i Kriminali izda hemm ukoll fiha reat
ad hoc, bi tfassila u b'tifsira differenti ghal dak li jikkostitwixxi kemm
I-ghemil li jsawwar ir-reat kif ukoll min ikun jista’ jwettaq dak ir-reat;
u li kemm dan I|-ghemil kif ukoll is-suggett attiv tar-reat huma
differenti minn dawk preskritti fl-artikolu 115 tal-Kodi¢i Kriminali.

19. Fejn fl-artikolu 115 tal-Kodic¢i Kriminali is-suggett attiv tar-reat
huwa l-intraneus: I-uffi¢jal pubbliku jew il-privat skont il-kaz, mill-
banda I-ohra fl-artikolu 120(2) tal-Kodici Kriminali is-suggett attiv tar-
reat huwa l-extraneus, il-persuna li tkun ged tittenta li tikkorrompi lill-
ufficjal pubbliku jew il-privat skont il-kaz.

20. Fl-artikolu 115 tal-Kodi¢i Kriminali I-imgieba inkriminata hija dik
tal-uffi¢jal pubbliku jew privat li in konnessjoni mal-impjieg jew karika
tieghu jitlob, jirCievi jew jaccetta ghalih jew ghal haddiehor rigal,
weghda jew offerta ta’ rigal fi flus jew futli iehor jew ta’ xi vantagg
iehor li ghalihom ma jkollux jedd. Mill-banda I|-ohra I-imgieba
inkriminata fl-artikolu 120(2) tal-Kodic¢i Kriminali hija dik tal-persuna
i tkun ittantat li thajjar lil ufficjal pubbliku jew privat biex jaghmel id-
delitt ta’ korruzzjoni passiva meta dan I-uffi¢jal pubbliku jew privat
ma jkunx ghamel id-delitt ta’ korruzzjoni passiva.

21. L-Avukat Generali tghid li |-artikolu 120(2) tal-Kodi¢i Kriminali
ma kien jistabbilixxi ebda reat gdid ghax anke I-lokuzzjoni adoperata
mill-Legislatur kienet tindika li dak imsemmi fl-artikolu 120(2) tal-
Kodic¢i Kriminali ma kienetx tindika holgien ta’ reat §gdid. Izda d-Difiza

22.

23.

24.

25.

wriet b’'mod inkonfutabbli grazzi ghall-awtorita ta’ dottrina u
gurisprudenza kif dak previst fl-artikolu 120(2) tal-Kodi¢i Kriminali
kien ritenut bhala reat sui generis u reat specjali.

Huwa minnu li l-artikolu 120(2) tal-Kodi¢i Kriminali jirreferi
ghad-“delitt” jalludi ghall-ipotezi ta’ korruzzjoni passiva msemmija fl-
artikolu 115 tal-Kodici Kriminali. 1zda b’dagshekk ma jfissirx li din I-
alluzjoni kienet legalment tirrendi l-ipotezi tar-reat mahluq bl-artikolu
120(2) haga wahda mal-artikolu 115 tal-Kodi¢i Kriminali b’mod i
dawn jitgiesu reat uniku.

Din il-Qorti I-angas ma tagbel mal-Avukat Generali li I-artikolu
120(2) tal-Kodi¢i Kriminali jippreskrivi biss il-piena li ghandha tigi
inflitta fl-ipotezi hemmhekk imsemmija in kwantu huwa offshoot tal-
artikolu 115. Tant dan mhux hekk li anzi biex ikun jista’ jigi integrat
ir-reat imsemmi fl-artikolu 120(2) tal-Kodic¢i Kriminali huwa mehtieq li
r-reat imsemmi fl-artikolu 115 ma jkunx sehnh. Ghalhekk I-ezistenza
tar-reat imsemmi fl-artikolu 120(2) tal-Kodi¢i Kriminali ma
tiddependix mit-twettieq tar-reat fl-artikolu 115 tal-Kodici Kriminali.

Dan ukoll jiddistingwi |-ipotezi tar-reat taht I-artikolu 120(2) tal-
Kodic¢i Kriminali minn dawk msemmija fl-artikoli 116 u 117 tal-Kodici
Kriminali li biex isehhu jistriehu fuq |-integrazzjoni tar-reat imsemmi
fl-artikolu 115 tal-Kodi¢i Kriminali. Dawn iz-zewgt artikoli huma
intrinsekament marbuta mal-kommissjoni tar-reat imsemmi fl-
artikolu 115(1)(¢) tal-Kodi¢i Kriminali in kwantu joholqu parametri ta’
pieni differenti minn dawk previsti fl-artikolu 115 u liema piena
specjali preskritta fihom hija dipendenti fuq il-gravita tal-konsegwenzi
rizultanti mill-azzjoni i I-uffi¢jal pubbliku korrott ikun ha in segwitu
ghall-acc¢ettazzjoni tal-hlas, weghda jew offerta minghand il-korruttur
fis-sensi tal-artikolu 115(1)(¢) tal-Kodi¢i Kriminali.

|zda anke hemm, dawn |-ipotezi differenti ma jippreskrivux biss
pieni differenti izda wkoll presupposti fattwali differenti li huma
marbuta mal-kommissjoni tar-reat imsemmi fl-artikolu 115(1)(¢) tal-
Kodic¢i Kriminali. B’hekk f'dan ix-xenarju, il-Prosekutur ikun marbut
mhux biss li fl-att akkuzatorju jinkludi r-riferenza ghall-artikolu
115(1)(¢), izda wkoll ghall-dak I-artikolu partikolari li minnu jitnisslu
dawk il-presupposti fattwali differenti u partikolari kif rizultanti fl-
artikoli 116 u 117 tal-Kodic¢i Kriminali. Ghalhekk anke jekk forsi u
biss gratia argomenti, bl-argumentazzjoni tal-Avukat Generali b’mod
analogiku, dawn iz-zewdt artikoli jistghu b’xi mod jitgiesu offshoots
tal-artikolu 115 tal-Kodi¢i Kriminali, xorta wahda ma jezonerax lill-

26.

27.

28.

29.

Prosekutur milli jinkludihom ilkoll b’mod esplicitu fl-ipotezi
akkuzatorja fin-nota tar-rinviju ghall-gudizzju tieghu.

Huwa minnu li l-artikolu 120(1) tal-Kodic¢i Kriminali jaghmel
ukoll riferenza ghall-artikoli 115, 116 u 117 tal-Kodic¢i Kriminali meta
johloq il-figura tal-komplicita fir-rigward tal-korruttur attiv meta |-
ufficjal jew impjegat pubbliku jew privat ja¢cetta jew jirCievi |-offerta
xellerata. lzda kif spjegat, din ir-riferenza ssir sabiex il-Ligi
tikkriminalizza b’dan il-mod pekuljari I-imgieba korruttri¢i attiva ta’ din
il-persuna. B’dagshekk ma jfissirx li I-artikolu 120(1) tal-Kodici
Kriminali huwa legalment indistingwibbli dawk I-artikoli jew li hu reat
uniku maghhom. L-ipotezi inkriminatorja kontenuta fih hija differenti
u separata minn dawk li jipprovdu dawk I-artikoli.

Filwaqt li I-integrazzjoni tar-reati msemmija fl-artikoli 116 u 117
tal-Kodici Kriminali tiddependi mill-integrazzjoni tal-korruzzjoni skont
l-artikolu 115 tal-istess Kodi¢i, dan mhux il-kaz fl-ipotezi tar-reat
imsemmija fl-artikolu 120(2) tal-Kodici Kriminali: u dan ghaliex biex
isehh dan id-delitt ma jridx jirrizulta li kien hemm [-a¢¢ettazzjoni minn
naha tal-ufficjal pubbliku jew privat. Ghalhekk ukoll, aktar u aktar
kien mehtieg ghall-Avukat Generali li tinkludi r-riferenza specifika
ghall-artikolu 120(2) tal-Kodi¢i Kriminali fin-nota tar-rinviju ghall-
gudizzju taghha f'dan il-kaz.

Huwa minnu wkoll li I-gurisprudenza tehtieg li n-nota tar-rinviju
ghall-gudizzju tal-Avukat Generali tindika I-artikoli tal-ligi li abbazi
taghhom tista’ tinstab htija. U kien prec¢izament ghalhekk li f'dan il-
kaz I-Avukat Generali kellha tindika l-artikolu 120(2) tal-Kodici
Kriminali ghaliex I-inkluzjoni tal-artikoli 115 u 121 tal-Kodi¢i Kriminali
ma kienetx bizzejjed biex ikun jista’ jinghad li I-akkuza hija integra.

L-Avukat Generali tishaq li I-Qorti tal-Magistrati ghamlet hafna
enfazi fuq id-distinzjoni bejn korruzzjoni attiva u korruzzjoni passiva
meta |-Kodic¢i Kriminali ma kienx jaghmel tali distinzjoni, fis-sens li
ma kienx johloq zew( reati separati u distinti. Huwa minnu li I-Ligi
Maltija ma tghidx iswed fuq l-abjad li hemm distinzjoni bejn il-
korruzzjoni passiva u I-korruzzjoni attiva. Dan jikkuntrasta |-
posizzjoni adottata fil-Criminal Law Convention on Corruption tal-
Kunsill tal-Ewropa li tiddistingwi bejn “active bribery in the private
sector” mill-“passive bribery in the private sector” billi rregolat dawn
iz-zewdt reati taht artikoli separati tal-Konvenzjoni — I-artikoli 7 u 8
rispettivament. Ghalkemm il-Ligi Maltija tongos milli tistgarr din id-

distinzjoni espli¢itament fin-noti marginali ma jfissirx li oggettivament
ma taghmilx din id-distinzjoni.

L-Avukat Generali targumenta wkoll li ghax fin-nota tar-rinviju
ghall-gudizzju inkludiet l-artikolu 121 tal-Kodi¢i Kriminali i fis-
subinciz (2) tieghu kien japplika I-artikolu 120 fl-intier tieghu ghall-
korruzzjoni skont kif kien jemani mill-artikolu 115 tal-istess Kodi¢i,
allura dan kien bizzejjed biex jissana I-akkuza ghax b’hekk I|-artikolu
121(2) kien jorbot I-artikolu 120(1)(2) mal-artikolu 115 tal-Kodici
Kriminali b’mod partikolari fejn dawk id-disposizzjonijiet tal-artikoli
115 u 120 dew rezi applikabbli wkoll ghas-settur privat. Bid-dovut
rispett, din il-Qorti ma tagbilx ma din il-linja argumentattiva. L-
artikolu 121(2) tal-Kodic¢i Kriminali jippreskrivi li |-artikoli 115 sa 117,
119 u 120(1) u (2) tal-Kodi¢i Kriminali jghoddu ghal u dwar gurati kif
ighoddu ghal u dwar uffi¢jali jew impjegati pubblici msemmija fl-
artikolu 115 tal-Kodi¢i Kriminali. Din il-Qorti ma tistax tifhem Kkif
persuna tista’ ghalhekk tigi mixlija bir-reat ta’ tentattiv ta’ korruzzjoni
bl-inkluzjoni tal-artikoli 115 u 121 tal-Kodici Kriminali minghajr ma jigi
wkoll inkluz I-artikolu 120(2) tal-istess Kodic¢i sempli¢iment ghaliex il-
Prosekutur ikun inkluda referenza ghall-artikolu 121 tal-Kodici
Kriminali.

Bid-dovut rigward, jekk I-Avukat Generali kienet temmen — kif
jidher li kienet temmen il-Pulizija Ezekuttiva meta harget I-
imputazzjonijiet li jidhru miktuba fil-komparixxi — Ii I-imputati appellati
agixxew ta’ potenzjali korrutturi attivi fil-konfront ta’ Ivan Martin - li
pero ma accettax l-offerta taghhom u li ghalhekk gie dikjarat li ma
kienux sejrin jittiehdu proceduri kriminali kontra tieghu - allura l-istess
Avukat Generali kellha tqis li dak il-kaz kien jammonta ghar-reat
specjali u ad hoc tat-tentattiv ta’ korruzzjoni ta’ lvan Martin skont kif
previst mill-artikolu 120(2) tal-Kodic¢i Kriminali u mhux l-inezistenti
komplicita fir-reat ta’ korruzzjoni passiva kif donnhom I-artikoli Citati
minnha fin-nota tar-rinviju ghall-gudizzju taghha jaghtu wiehed
Xjifhem...

Kif tenniet il-Qorti tal-Magistrati (Malta) fis-sentenza taghha,
ladarba |-Avukat Generali indikat dawk l-artikoli relattivi ghall-
korruzzjoni passiva fil-privat (I-artikoli 42, 43, 115, 119, 121 u 533
tal-Kodic¢i Kriminali) u ma indikatx I-artikol specifiku relattiv ghat-
tentattiv taghha (l-artikolu 120(2) tal-Kodici Kriminali) dik il-Qorti ma
setghetx tapplika dawk id-disposizzjonijiet tal-Ligi ghal dan il-kaz.
Dan peress |i |-ipotezi tar-reat kontemplata mill-Prosekuzzjoni ma
kienetx tinkwadra fil-parametri tal-eventwali akkuza mahruga mill-

Avukat Generali u li fugha dik il-Qorti setghet issib il-htija fl-imputati
appellati. B’hekk anke jekk, gratia argomenti, il-fatti pruvati setghu
kienu juru li kien hemm tentattiv ta’ korruzzjoni ta’ Ivan Martin, dik il-
Qorti xorta wahda ma setghetx issib lill-imputati appellati hatja ta’
dak I-agir u dan peress li huma akkuzati b’ipotezi legali zbaljata.

33. Ghalhekk ukoll kienet korretta dik il-Qorti li ma hlietx izjed hin
prezzjuz taghha fuq indagini ulterjuri tal-fatti tal-kaz in kwantu anke
jekk setghu kienu jirrizultaw xorta ma setghetx issibhom hatja in bazi
ghall-akkuzi li kKienu migjuba kontra taghhom fin-nota tar-rinviju ghall-
gudizzju imsemmija izjed il-fuq.

DECIDE

Konsegwen_tement, ghar-ragunijiet premessi dil-Qorti tichad l-appell
tal-Avukat Generali u tikkonferma s-sentenza appellata.

Aaron M. Bugeja,
Imhallef

